План - конспект урока по чувашскому языку для 6 класса 
Автор:  Поручикова Эмма Николаевна, учитель чувашского языка МБОУ «СОШ №6» г. Чебоксары
Урок  теми:  Эпир - пулăçсем
Класс: 6-мĕш класс

         Сапăрлăх тĕллевĕ:  Пулăсем темăпа вĕреннĕ пĕлĕве аса илесси; пуплев культурине аталантарасси; ушкăнпа ĕçлеме тата пĕр-пĕрин шухăшне, калаçăвне итлеме хăнăхтарасси; çут çанталăка упрас туйăма ачасенче аталантарасси.  

         Пĕлÿ тĕллевĕ:  Мĕншĕн? ыйтăвăн аффиксĕсене аса илесси, пуплевре усă курма хăнăхтарасси; икĕ япала ятĕнчен пулнă сăмах майлашăвĕсемпе пуплевре усă курма  вĕрентесси, çупах çинчен синквейн çырма вĕренесси. 

         Аталантару тĕллевĕ: Çыхăнуллă пуплеве, шухăшлава, тимлĕхе, илемлĕ вулав хăнăхăвĕсене аталантарасси. 

Пуплеве аталантарасси: Вуланă текстпа усă курса шухăша çирĕплетесси, тĕрĕс ыйтусем йĕркелесси.

       Урок мелĕсемпе меслечĕсем: фонетика зарядки, вĕрентекен сăмахĕ, илемлĕ вулав, ыйту- хурав, диалог, пĕчченшерĕн калани, хорпа калани, текстпа ĕçлени, çыхăнуллă пуплеве аталантарни, синквейн çырни.

        Курăмлăх хатĕрĕсем: темăпа хатĕрленĕ слайдсем, компьютер, проектор. 

Усă курнă литература: 

Урок тĕсĕ: çĕнĕ пĕлÿ илмелли урок

Урок юхăмĕ:

I. Класа йĕркелени.

А) учитель сывлăх сунни;

Ă) ачасем сывлăх сунни;

     Хастарлă, хыт утăмлă пулăр

     Çĕр-шывăн хастар ачисем

      Вут кайăклăн вĕçĕр, ан юлăр,

      Ан юлăр кун-çул уттинчен.

Б) дежурнăй калаçни;

В) çанталăк çинчен калаçни;

II. Урокăн темипе, тĕллевĕсемпе паллаштарни.

      Паян эпир сирĕнпе пулăсем çинчен калаçăпăр, малтан вĕреннине аса илсе çирĕплетĕпĕр. Çĕнĕ сăмахсемпе паллашса текстпа ĕçлĕпĕр. Сирĕн паян хăвăр чăвашла  мĕнле калаçма пултарнине, вулама пĕлнине кăтартмалла. Ан вăтанăр, хастар пулăр.  

III. Вĕреннине аса илесси, килти ĕçе тĕрĕслесси.

1) Кĕнекери  129-мĕш страницăри 11-мĕш  хăнăхтарăва тумалла пулнă. Панă сăмахсемпе тата ÿкерчĕкпе усă курса калав çырмалла пулнă. (2 ачаран ыйтасси)

2) Пулă ячĕсене аса илесси. Ачасем йĕркипе каласа тухаççĕ.

3)  Ачасем, пулăсем ăçта пурăнаççĕ? Тĕрĕс пулăсем  кÿлĕре, юхан шывра, тинĕсре, океанра пурăнаççĕ терĕмĕр. Халĕ вăйă выляса илетпĕр. Хăш пулăсем тинĕсре, хăшĕсем юхан шывра пурăнаççĕ-ши? Сирĕн умăрта пулă ячĕсене çырнă картокăсем выртаççĕ. Сирĕн панă пулă ячĕсене ушкăнласа тетрадьсем  (карточкăсем)  çине çырса тухмалла. Çырса пĕтерсен ручкăсене хурăр та эпĕ  эсир хатĕррине курăп. 

      Вăйă: Пулăсене ушкăнлăр: çуйăн, кăртăш, çăрттан, скумбри,  уланкă,   хек, камбала, çупах, карас, треска, сельдь, тинĕс уланки, çĕкĕ. 

        юхан шыв пуллисем:

        тинĕс пуллисем:  
   Кам хуравласшăн? Тархасшăн, …

   Ыттисем тĕрĕслесе пырăр. Слайд çине пăхса тĕрĕслĕр.( слайд)
4)  Атăлта мĕнле пулăсем тĕл пулаççĕ-ши?

Атăлта юхан шыв пуллисем тĕл пулаççĕ, мĕншĕн тесен Атăл – вăл юхан шыв.

IV. Çĕнĕ материалпа ĕçлесси .

Паян эпир сирĕнпе тепĕр пулă çинчен вуласа пĕлĕпĕр.

1. Мĕнле пулă иккенне слайд çине  пăхса пĕлĕпĕр. (слайд)
Вăл çăрттан мар, уланкă мар, çуйăн мар. Вăл ç сас паллипе пуçланать. Вăл…

Тĕрĕс,  вăл  çупах. Çупах пирĕн республикăри юхан шывсенче анлă сарăлнă. Вырăсла лещ пулать. Тетрадьсене уçăр та паянхичислона, паянхи  темăна çырса хурăр.
2. Эпĕсире çупах çинчен тунă презентаципе паллаштарасшăн. Тархасшăн доска çине пăхăр. 

 Презентаци кăтартасси.
3. Текстпа ĕçлени

 1.  Словарь ĕçĕ.

Тăшман- враг

Вилет – умирает

Вĕтĕ –мелкий 

вăлтапа – удочкой

Шыв курăкĕ – водоросли

Йывăрăшĕ- масса

А) учитель- хор- хĕр ачасем- арçын ачасем;

Ă) «сăнчăр»;

В) 2 ача пĕтĕмĕшле;

Г) предложенисем туни;

2.. Кăтартуллă вулав.

-Ачасем текста тимлĕ итлĕр. Вуласа тухнă хыççăн тест ыйтăвĕсене хуравламалла пулать. 

3.. Текста ăнланнине тĕрĕслесси

  Тест:

1) Сергей ашшĕ миçе çулта?

а) 40 çулта; ă) 45 çулта; б) 35 çулта

 2) Канмалли кунсенче вĕсем ăçта çÿреме юратаççĕ?

      а) кăмпана; ă) çырлана; б) пулла

3) Вĕсем час-часах мĕнле пулă тытаççĕ?

      а) çупах; ă) çăрттан; б) çуйăн

4) Çупах ăçта пурăнать?

     а) тинĕсре; ă) океанта; б) юхан шывсенче

5) Çупах мĕнпе тăранса пурăнать?

     а) хурт- кăпшанкăпа; ă) шапапа; б) шыв курăкĕсемпе

4. Теста тĕрĕслени.

 (Ачасем кашни хуравне ăнлантарса параççĕ.)

5. Текста хăйсем тĕллĕн вулани. Ăнланман сăмахсене шыраса тупасси, тетрадьсем çине  çырса хурасси. 

  6. Предложенисене тупса  вулани:

       - Я иногда тоже с папой хожу на рыбалку.

       - Мелкий лещ серебристого цвета, крупный – темно-золотого цвета.

       - Голова маленькая.

       - Ему нужно много кислорода.

       - Мелкими лещами и лягушка  питается.

       - Лещ вкусная рыба.

7. Ыйтусене хуравлани. 
     А) Ачасем хăйсем пĕрне- пĕри ыйтусем параççĕ. 
     Ă)  экран çинчи ыйтусене «сăнчăрпа» хуравлаççĕ

          Ыйтусене пăхса тухăр, хăвăра килĕшекен ыйтăва хуравлăр. Пĕр ыйтăва темиçен хуравлама юрамасть.
1)  Сергей ашшĕ мĕн ятлă? 

2)  Сергей  ашшĕ пулла  хăçан çÿреме юратать?

3)  Сергей ашшĕпе пулла çÿрет-и?

4)  Вĕсем час-часах мĕнле пулă тытаççĕ?

5)  Сергей пулла мĕнпе тытма килĕштерет?

6)  Çупах мĕнле пулă?

7)  Вăл мĕнле шывра вилет?

8)  Çупах мĕнпе тăранса пурăнать?

9)  Мĕнле пулăсемшĕн пулă апат пулса тăрать?

10) Çупах йывăрăшĕ миçе килограмма çитме пултарать?

11) Сергейсем çупаха мĕн тăваççĕ?

12) Сергейпа ашшĕ канмалли куна усăллă ирттернĕ-и?

    8.   Сергей канмалли кунсене усăллă ирттерет терĕмĕр.  Мĕншĕн çапла шутлатăр? Уçă сывлăшра  пулни сывлăха çирĕплетет. Тата пулăран пĕçернĕ апат та сывлăхшăн усăллă. Тухтăрсем каланă тăрăх  пулăра фосфор нумай. Вăл çыннăн пуç мимийĕшĕн кирлĕ  витамин
9. Калавăн кĕске содержанине кам каласа парасшăн? 

   Монолог ( калавăн кĕске содержанийĕ).

   V. Физкультура саманчĕ.

        Кассăн- кассăн çил вĕрет, 

        Атăл  шывĕ чÿхенет.

        Çил хăвачĕ вăйланать,

        Вăлта хулкки авăнать.

VI. Вĕреннине çирĕплетни.

1.Ачасем, халĕ ÿкерчĕксем тăрăх  каласа пама хатĕрленмелле. 

1) Арçынсем  пулă тытнине кăтартакан ÿкерчĕк.

2) Пысăк пулă ÿкерчĕкĕ.

3) Çупах ÿкерчĕкĕ.

4) Ăшаланă пулă ÿкерчĕкĕ.

5) Çăрттан ÿкерчĕкĕ.

       2. Çупах сăмахпа синквейн çырасси.

                            Çупах

                   тутлă, кĕмĕл тĕслĕ

                пурăнать, çиет, вилет

              Çупах таса шыва юратать.       

                             Пуянлăх.     

VII. Грамматика материалĕпе ĕçлени.

    Нумай пулăшăн çупах апат пулса тăрать терĕмĕр. Пулăшăн  сăмахра –шăн пай мĕн пулать? Çак  аффикслă сăмахсене текстра шыраса тупăр. Çак     сăмахсен  ыйтăвĕ мĕнле? Вырăсла мĕнле куçать? 
   VIII. Ĕç тетрачĕпе ĕçлени.

IX. Урока пĕтĕмлетни.

   1.Çупах тесен мĕнле сăмахсем аса килеççе? Кластер туни

2. Ачасен пĕлĕвне хаклани. Ачасене пулă наклейкисене тетрадĕсем çине çыпăçтарса тухасси. Урокшăн тав тăвасси.  

X. Килти ĕç парасси.

1.  Канмалли кун усăллă ирттерни çинчен каласа памалла.

        Çупах





Кĕмĕл тĕслĕ

Тăранса пурăнать





пулă





Таса  шывра








пĕчĕк





пысăк








